
				এই পাতাটির মুদ্রণ সংশোধন করা প্রয়োজন। 
১২
কাধামে স্বামী বিবেকানন্দ
যথাযথ উহাকে নিবেদন করাতে তিনি বলিয়া উঠিলেন,
আমার ভায়েদের যদি এমন হত আমার কিন্তু বড় কষ্ট
হত।” এই কথা তিনি এমন কাতরভাবে বল্লেন যে, তাহাতে
আমার মনে যে অল্প কষ্ট ছিল তাহাও মুছিয়া গেল।
বুঝিলাম ইনিই আমার প্রকৃত সখা ও সুহৃদ এবং তদবধি
তঁাহার চরণে নিজেকে সমর্পণ করিলাম।
আমাৰ ভাতার ঔধ্ব দৈহিক ক্রিয়া হইবার পূর্বেই স্বামিজী
আমাদিগকে সেইস্থানে রাত্রিবাস করিতে আদেশ কবেন, এবং
আমার এই অশৌচ অবস্থা সত্ত্বেও আমাদিগকে প্রাতে স্নান
করিয়া দীক্ষা লইবার জন্য প্রস্তুত হইতে বলেন। আমরা
স্নান কবি ও বস্ত্র পবি সংযতভাবে রহিলাম এবং স্বামিজীর
আদেশ ও আহ্বানের প্রতীক্ষা করিতে লাগিলাম। অনতি-
বিলম্বে স্বামিজী আমাদের সকলকে যাইতে আহ্বান করিলেন।
আমাকে অগ্রসর হইতে বলিলেন। আমি যাই
দেখলাম স্বামিজী দ্বারদেশে দণ্ডায়মান, আমাকে দেখিবামাত্র
বলিলেন, “তুই প্রথম এসেছিস, আয় চলে আয়।” এই
বলিযা আমাকে একটি ছােট কক্ষে লইয়া গেলেন, তারপর
নিজে একটি আসনে উপবেশন করিলেন এবং আমাকে আর
একটি আসনে উপবেশন করিতে বলিলেন।
স্বামিজী অল্পক্ষণের ভিতর ধ্যানস্থ হইয়া সবিকল্প সমাধিতে
চলিয়া গেলেন—শরীর স্থির, অঙ্গপ্রত্যঙ্গ নিস্পন্দ, মেরুদণ্ড
উন্নত, নয়ন স্তিমিত ও জ্যোতিঃপূর্ণ; বদনমণ্ডল, ভাব শক্তি প্রেম

